
O Goberno do Partido Popular na Xunta pon 
en marcha a concentración parcelaria de to-
da a parroquia de Bemil, en Caldas de Reis 

 
• Fernando Pérez felicitase porque a Xunta de Galicia se-

gue cumprindo compromisos con Caldas de Reis, neste 
caso cunha antiga e unánime petición veciñal. 

• Os diferentes gobernos do PP da Xunta foron quen de por 
en marcha a parcelaria en 3 das 8 parroquias rurais do 
noso concello (Saiar 1996, Godos 2001, Bemil 2022), 
mentres que os gobernos do PSOE e BNG non aprobaron 
nunca ningunha. 

• Con este inicio cúmprese outro punto do programa electo-
ral dos Populares de Caldas de Reis, único partido que le-
vaba no seu programa electoral este parcelaria. 
 

14, xullo, 22.- O Partido Popular de Caldas de Reis faise eco do anuncio que 
fixo hoxe o presidente da Xunta de Galicia, Alfonso Rueda, tras a reunión do 
consello, no que dixo que se pon en marcha a parcelaria da parroquia de Be-
mil, dando así resposta a unha importante e longa demanda veciñal. O vocei-
ro dos populares, Fernando Pérez, amosa a súa “satisfacción”, xa que é a 
resposta ao traballo duro e intenso que se fixo desde o grupo municipal para 
que sexa unha realidade. 
 
Pérez lamenta que o alcalde, “intentase apropiarse dun feito do que o único 
que fixo foi poñer pedras no camiño e lembrarse de Bemil cada vez que se 
acercaba un proceso electoral”. De feito, di que a última nota de prensa do 
Goberno local vén a demostrar “o descoñecemento” que ten deste proceso, 
“xa que inclúe numerosos erros”, entre eles, que esta demanda non se iniciou 
no 2017, senón que a primeira petición foi en 2001 e 2002; que na memoria 
que redactaron indicaban que eran 50 hectáreas as afectadas cando na me-
moria dos veciños se indica que son 1.252 ha. e na memoria da Xunta se in-
dica que son 1.307,6 ha.; e por último que se lle requiriu ao Concello en fe-
breiro de 2021 un informe urxente sobre a importancia que lle daba a esta 
parcelaria e nin se dignou a contestar ata que llo requiriu o PP, presentando 

contestación o 9/7/2021 cun informe cheo de erros e o que non eran erros es-
taba copiado do informe que fixeron os veciños o 24/11/2017.  
 
Ademais, recorda que cando no Pleno do 30/01/2020 se debateu unha mo-
ción sobre este asunto, que se aprobou por unanimidade, dixo literalmente: 
“...Pensa o Alcalde que a Xunta non a ía a priorizar” e o BNG decía: “...o PP 
da alternativas para votar atrás esta parcelaria...”, esta é a realidade, os Popu-
lares de Caldas de Reis o carón dos veciños xestionando para que esta par-
celaria fose unha realidade, e o Alcalde e o BNG poñendo pedras no camiño e 
facendo política barata, cada quen xa queda retratado. 
 
Esta é a cronoloxía de toda esta tramitación: 
 

  
 
 
DATOS DA IMPORTANCIA DE ESTA PARCELARIA: 
 
 Segundo o informe do Alcalde serían 50 hectáreas en tres lugares Pa-
radela, Bemil e Follente. 
 Segundo o informe dos veciños serían 1.252 hectáreas (392 de monte 
veciñal, 295 de labradío, 509 monte particular e 56 de outra índole) afectando 
a 12.389 propiedades de 780 propietarios, nun total de 804 ha. de particula-
res. 
 Segundo o informe de Medio Rural serían 6 lugares (Paradela, Ou-
teiro, Follente, Veigas de Almorzar, A Canle e a Lavandeira) con 925 ha-
bitantes por un total de 1.307,6 hectáreas (23,43% agrogandeira, 67,68% 
forestal e 8,89% resto). 

MAPA DA ZONA AFECTADA: 
 
 

 
 
 
AGRADECEMENTOS: 
 
Queremos agradecer en primeiro lugar a todos os veciños e veciñas da parro-
quia de Bemil por ser persistentes e nunca deixar de traballar para chegar ata 
este momento. 
En segundo lugar o Presidente da Xunta de Galicia, Alfonso Rueda, posto que  
sin o seu apoio esto non se tería acadado, e o Conselleiro de Medio Rural, 
José González, a Directora da Axencia Galega de Desenvolvemento Rural, 
Inés Santé, a o Xefe Territorial de Pontevedra, Antonio Crespo, e a Migue Pé-
rez-Dubois que precedeu a Inés Santé, sen o traballo serio e profesional de 
todas estos políticos esto non se tería acadado. 

REFERENCIA DO CONSELLO DA XUNTA DE GALICIA 
QUE TIVO LUGAR EN SAN CAETANO 

O 14 DE XULLO DE 2022, 
BAIXO A PRESIDENCIA DE 

ALFONSO RUEDA VALENZUELA 

Informe sobre os avances e as novas actuacións de reestruturación parcelaria da
Dirección Xeral de Desenvolvemento Rural.

CONSELLERÍA DE MEDIO RURAL 

A XUNTA PREVÉ DECRETAR AO LONGO DESTE ANO UN TOTAL 
DE 23 NOVAS ZONAS DE CONCENTRACIÓN PARCELARIA, QUE 
REORGANIZARÁN PRETO DE 20.000 HECTÁREAS DE SUPERFICIE 

 O Consello da Xunta acordou hoxe impulsar a través da Consellería do Medio Rural 
avances e novas actuacións de reestruturación parcelaria en Galicia  

 Neste ano remataranse outros seis procesos, que se sumarán aos 22 finalizados 
dende o ano 2020  

 Na actualidade hai un total de 91 parcelarias vivas e en 55 delas, é dicir no 60 %, os 
veciños xa están utilizando as novas parcelas resultantes 

 Outras 5.000 hectáreas están sendo mobilizadas a través da Lei de recuperación da 
terra agraria de Galicia, entre polígonos agroforestais e aldeas modelo 

O Consello da Xunta acordou hoxe impulsar a través da Consellería do Medio Rural 
avances e novas actuacións de reestruturación parcelaria en Galicia. Así, o Executivo 
galego prevé decretar un total de 23 novas zonas de concentración ao longo deste ano 
2022, que se sumarían ás cinco zonas decretadas o pasado ano 2021.  

Así, as 23 novas zonas que se decretarán suporán a reorganización de 19.394 hectáreas 
de superficie, distribuídas en 99.340 parcelas propiedade de case 14.000 veciños. En 
canto á súa distribución, 6 destes procesos decretaríanse na provincia da Coruña, 7 na 
de Lugo, 4 na de Ourense e 6 na provincia de Pontevedra.   

Estes novos procesos sumaranse ás cinco parcelarias decretadas o pasado ano, as 
primeiras desde a entrada en vigor da Lei de mellora da estrutura territorial agraria de 
Galicia. Desta forma, entre os anos 2021 e 2022 decretaranse 28 novas reestruturacións 
parcelarias, que abarcan un total de 23.613 hectáreas e 107.655 parcelas de máis de 
15.500 titulares. 

En concreto, está planificado o inicio  de novas parcelarias, que xa contan co estudo 
previo de iniciación finalizado, nos concellos de Abadín (zona de Moncelos), Becerreá 
(zona de Guilfrei), Castroverde (zona de Riomol), Baños de Molgas (zona de Almoite), 
Petín (zona de Petín, Portela de Portomurisco), Rairiz de Veiga (zona de Rairiz de Veiga), 
Vilardevós (zona de Soutochao), Caldas de Reis (zona de Bemil), Dozón (zona de San 
Salvador do Castro), Lalín (3 zonas en Cristimil, en Galegos e en Goiás, Xaxán, A Veiga) e 
Valga (zona de San Miguel de Valga), así como  nos concellos de Boqueixón (zona de 
Lamas, Loureda, Sergude, Vigo), Melide (zona de Baltar, Golán, Grobas), Padrón-
Pontecesures (zona de Herbón), Santa Comba (zona de Freixeiro), Tordoia (zona de 

fernando
Resaltado

Castenda), Touro (zona de Fao-Novefontes), Cospeito (tres zonas en Arcillá, Bestar, Vilar, 
Sisoi; en Roás e en Lamas) e O Páramo (zona de Friolfe), en función do estudo previo. 
 
Ademais destes 23 novos procesos que se van decretar ao longo deste ano 2022, a 
Consellería do Medio Rural está estudando outro cento de solicitudes para novas 
parcelarias, tendo en conta o peso do sector agropecuario da zona, se as explotacións 
mostran interese nesa reestruturación do territorio e a viabilidade do propio proceso en 
termos ambientais, entre outras cuestións a ter en conta. 
 
Tamén cómpre sinalar que a Xunta está traballando arreo para finalizar os 91 procesos 
de concentración parcelaria que están abertos a día de hoxe na nosa Comunidade. Neste 
senso, cómpre destacar que en 55 deles, é dicir no 60 %, os veciños xa están usando as 
novas parcelas resultantes. Para iso, o Goberno galego destina un orzamento de 12 
millóns de euros en 2022, cifra que alcanza os 118 millóns de euros desde o ano 2009. 
 
Balance zonas rematadas 
Entre o ano 2020 e o que vai de 2022, a Xunta rematou un total de 22 concentracións 
parcelarias, que abarcaron unha superficie total de case 16.000 hectáreas, beneficiando 
a máis de 10.100 propietarios que recibiron arredor de 23.300 títulos de propiedade. 
 
Así mesmo, ao longo deste ano a Xunta ten previsto dar por rematados outros seis 
procesos de reestruturación -3 na provincia da Coruña, 1 na de Lugo, 1 na de Ourense e 1 
na de Pontevedra- que abarcan unha superficie de 2.900 hectáreas e que suporán a 
entrega doutros 7.203 títulos a 3.426 propietarios. 
 
Novos instrumentos de mobilización de terras 
A Lei de mellora da estrutura territorial agraria de Galicia xa advertía da necesidade de 
implementar instrumentos capaces de garantir o cumprimento do obxectivo de mellora 
da calidade de vida no medio rural, apostando por mecanismos que permitisen non só 
darlle máis valor ás terras, senón que tamén aumentasen a base territorial das 
explotacións e reducisen considerablemente os seus custos de produción. 

Con isto, a Lei de recuperación da terra agraria de Galicia dá resposta a esta necesidade, 
ampliando o abano de instrumentos destinados á mobilización e recuperación da terra 
agraria e proporcionando novos procedementos e medidas para loitar contra o 
abandono das terras e poñer base territorial á disposición daquelas explotacións que a 
precisen.  

Así, a Lei de recuperación inclúe mecanismos de mobilización como son os polígonos 
agroforestais, as agrupacións de xestión conxunta da terra, a iniciativa das aldeas 

modelo ou as permutas de especial interese agrario, entre outras. Neste senso, cabe 
sinalar que a día de hoxe xa son 15 os polígonos agroforestais iniciados -ou en proceso- e 
19 as aldeas modelo declaradas. En total, son máis de 5.000 hectáreas de terreo a 
recuperar. 

